
Тÿш

Салкынду ол, Аксай эмес Сейсеке деп айдар оны, тосынду тайга, тосынду ыйык. Он борында Сейсеке деп стаянка бар. Кошту салкынду jер, jаҥыс ла салкын келjатса кой ÿреналан, jаҥыс ла мынай чогылерер кой. Шуладала öдöрсö кой ойто jайылып отой барар. Тöҥ башына аный шуула келсе, ат теҥтерилтурар. Ээрдиҥ башынаҥ тудунбасаҥ аҥтара чаап та ийер болор. 


Анаҥ андый ла салкынду кÿн болгон, кайдаҥ кöрöйин бир ташка ышыктан отурала, та кайт недип jÿререм, уйуктап. Кÿн тийтуран не, jакшы, ышык, ÿргÿлеп, уйуктап, карамтыгып jÿререм. Анаҥ ла тÿшенjатсам бир ак сагалду киши келген. Келеле айттуру: «Тöкö, сеге неме керек, jакшы jÿрÿм керек пе, аркы керек пе». Мен jÿлгек айткам, меге аркы керек деп. Анаҥ ла кандый да чочыган неме чилеп ойгонкелем, анаҥ уйкум да келбеди, не де келбеди. Анаҥ бир барайын дейле кÿшетпедип ол jерге. Байа нее, орыстап айтса извинение сурап, тенек болгом, андый баштак болгом деп. 


Анда улустыҥ сööги кошту кöп jер эмтир не. Анаҥ анда бастыра ла таштыҥ jарыгы сайын салгылайан. Ол та не болгон улус, та не аный jууган улус, кайкамчык. Осогы не ол, туку. Сööктöрин чычкан чыгара ташыкойон. Бистиҥ ле улустыҥ сööги болбой ол, айса jуу öйинде аныйкойон нее бе, jуур киши jок. Тегине ле таштыҥ jарыгына салгылакойон. Чаган-Бургусы jанында ыйыктыҥ тöси, ол jанында улус jаткан наҥ. Ар jанында Кысыл-Манын jайлусын кыштусы. Ол ло Тосындуны эбире бастыра кышту. Ол до ээлÿ jер эмес пе. Оныҥ ары jанында байа вертолоет кочкор сÿреле авария болтурбай. Анда Кысыл-Таш деп jер бар, мен анаҥ öрö чык кöрбöдим. Анда jайлу бар деген, кыштулар бар деген, Кысыл-Маанын, тегинде колхоз-совхоз тушында. 


Толодой деп jер кошту кайыр кыр турду не. Мен оо бир jойу койлоп jÿреле чыккам, теп -тегин, бала, нечего делать. Чыгайын дейле арай тоолонор jастагам анаҥ. Кайыр. Он та не Толодой деп адаган. Бистиҥ jердиҥ аттары кöбÿси ле алтай атка келишпес, кандый да кайкамчык. Эм ол Кам-Тыткöм, Тытту-Кöм, Усун-Тыттукöм, Сайлугем, бастыра ла кемдер, та кайсы адаган. 

